
GOUVÈNÈ CUOMO ANONSE $4 MILYON NAN FINANSMAN FDERAL KI 

APWOUVE POU MIRAY REDIKSYON INONDASYON NAN KONPLÈKS BIWO 
KONTE SCHOHARIE 

 
Lajan federal te apwouve pou pwoteje biwo gouvènman konte a ki te andomaje 

anpil apre gwo inondasyon nan siklòn Irene 
 
 
Gouvènè Andrew M. Cuomo jodia te anonse apwobasyon $4 milyon dola nan Pwogram 
Asistans piblik Ajans Jesyon Ijans Federal pou sipòte nouvo mezi kap redwi inondasyon 
nan Konplèks Biwo Konte Schoharie, ki te andomaje anpil pandan siklòn Irene. 
Pwogram sa bay asistans a sèten òganizasyon non pwofi lokal, eta ak tribi pou yo 
rekipere apre ke Prezidan fin deklare yon katastwòf.  
 
"Administrasyon mwen an angaje pou ede kominote yo nan eta prepare pou nouvo 
reyalite move tan an,” Gouvènè Cuomo te deklare. "Sipò sa ki soti bò kote patnè 
federal nou yo ap pèmèt nou rebati pi solid pase anvan, kidonk Konte Schoharie ap pi 
byen prepare pou kèkeswa sa lanati pote nan lavni. Mwen fyè paske map kontinye 
sipòte ak amelyore kominote lokal la, e map rete tann pou m wè amelyorayson sa yo 
fini." 
 
$4 milyon dola sa nan lajan federal ap sipòte konstriksyon yon miray inondasyon ki pral 
anviwone konplèks la pou pwoteje l kont pwochen domaj inondasyon. Pandan sikòn 
Irene, inondasyon te koze gwo domaj nan bilding sa yo, devaste fonksyon biwo konte a 
epi deplase ajans yo kap bay sèvis enpòtan pou rezidan yo nan Konte Schoharie 
pandan pizyè mwa.  
 
Deja, $6 milyon nan reparasyon, ranplasman dokiman e yo te fin fè netwayaj sou sit la. 
Lajan Federal te kouvri 75 pousan nan faz orijinal sa, pandanke eta te bay rès 25 
pousan.  
 
Komisyonè Divizyon Sekirite Teritwa ak Sèvis pou Ijans John Melville te deklare, 
"Enpak siklòn Irene non sèlman andomaje bilding yo, men li te detwi dokiman piblik yo, 
epi deplase ajans yo kap bay sèvis pou kèk nan rezidan ki pi vilnerab nan kominote yo 
sèvi a. Mwen kontan paske FEMA te apwouve pwojè sa kidonk kominote yo ka jwenn 
sèvis yo bezwen san entèripsyon nan tanpèt grav yo." 
 
Enfòmasyon sou Divizyon Sekirite Enteryè ak Sèvis Ijans  
Divizyon Sekirite Enteryè ak Sèvis Ijans (DHSES)  ak kat biwo li yo -- Anti-teworis, 

Jesyon Ijans, Prevansyon ak Kontwòl Dife, ak Kominikasyon Entèwoperab ak Ijans – 
founi lidèchip, kowòdinasyon ak sipò pou efò prevansyon, pwoteje kont, prepare pou, 
reponn ak, ak rekipere apre zak teworis ak lòt katastwòf natirèl ak sa moun fè, menas, 
dife ak lòt ijans. Pou jwenn plis enfòmasyon vizite paj Facebook, swiv @NYSDHSES 
sou Twitter, oswa vizite dhses.ny.gov 

 
 

### 
 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 


